
LANDSSAMBAND 1
smábátaeigenda

17. mars 2016

Atvinnuveganefnd Alþingis

Jón Gunnarsson formaður

Efni: Umsögn LS við þingsályktun um
endurskoðun á slægingarstuðlum. 
Þingskjal 27 -  27. mál.

Landssamband smábátaeigenda hefur farið yfir tillögu til þingsályktunar um endurskoðun á 
slægingarstuðlum.

Landssamband smábátaeigenda er andvígt efni þingsályktunarinnar og telur hana með öllu 
óþarfa.

Í tillögunni er kveðið á um að fela eigi sjávarútvegsráðherra „að endurskoða reglur um 
slægingarstuðul og færa þær í þannig horf að staða aðila eftir svæðum verði jöfn, t.d. með því 
að heimila breytilegan stuðul eftir veiðisvæðum og tímabilum“.

LS telur að sá slægingarstuðull sem verið hefur frá því árinu 1999 endurspegli afar vel til 
útreiknings á slóghlutfalli þegar tekið er tillit til veiða allt árið, dreifingu veiða og hlutfall 
veiðarfæra. Breytingar sem gerðar voru á stuðlinum 1999 var afrakstur ítarlegra rannsókna 
þar á og var málinu lent í sæmilegri sátt við Hafrannsóknastofnun, Fiskistofu og 
hagsmunaaðila. Niðurstaðan var að lækka stuðulinn úr 20% í 16% sem var samkvæmt 
mælingum meðalhlutfall slógs í þorski árið umkring úr öllum veiðarfærum.

